
IMIYALELO NENGCACISO  
 
1. Eli phepha lemibuzo linamaCANDELO AMANE angala:  
 
 ICANDELO A: 

ICANDELO B: 
ICANDELO C: 
ICANDELO D: 

Uvavanyo lokuqonda (30) 
Isishwankathelo (10) 
Ulwimi (60) 
Uncwadi (20) 

 

 
2. 
 
3. 
 
4. 
 
5. 
 
6. 
 
 
7. 
 
8. 
 
9. 

Funda YONKE imiyalelo ngononophelo. 
 
Phendula YONKE imibuzo.  
 

Bhala icandelo NGALINYE kwiphepha ELITSHA. 
 
Krwela umgca ekupheleni kweCandelo ngalinye.  
 
Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Shiya umgca emva kwempendulo nganye.  
 
Bhala ngokucocekileyo nangokucacileyo.  
 
Qwalasela upelo nolwakhiwo lwezivakalisi. 

ICANDELO A:  UVAVANYO LOKUQONDA 
 
UMBUZO 1 

  

  
ISICATSHULWA A   
 
1.1 Funda esi sicatshulwa sihamba nemifanekiso yaso ngononophelo uze 

uphendule imibuzo elandelayo.  
  

 
UYA KUNQANDWA ZIINKWENKWEZI EMCULWENI 

 
UMHLATHI 1  
 
UThembinkosi Booi oneminyaka engama-23 uyimvumi ephambili 
emculweni weGospile. Wazalelwa eBhayi waze waqala ukucula 
eneminyaka emithandathu ngenxa yosapho lwakhe oluwuthandayo 
umculo. 
 
UMHLATHI 2 
 
'Utata wandithengela ikeyboard kwaye ndandisoloko ndiyidlala 
ikeyboard xa ndingenzi nto. Kwandithatha iminyaka emithathu 
ukukwazi ukuyicofa kakuhle ikeyboard. UBishop Mondi wayithanda indlela endidlala 
ngayo wandivumela ukuba ndidlale kwikwayala yecawe nangona bendiseneminyaka 
eli-11,' utshilo uThembinkosi. 
 
UMHLATHI 3 
 

UThembinkosi wafunda kakhulu 
kwiBantu Church of Christ Choir waza 
wagqibela sele engumqambi 
nomcwangcisi weengoma zekwayala. 
Ikwayala yakhe yashicilela iCD ngo-
1998 ethi Thuma mina kwaCCP 
Records. Emva kokushicelela loo CD 
intloko yakwaCCP Records, uBra 
Mike wamcela uThembinkosi ukuba 
abe yimvumi ephantsi kwakhe. 
'Kaloku ndandisafunda uGrade 10 

ngoko. Ndacela uMike ukuba alinde de ndiphumelele iMatriki. UMike wavuma.' 
 
UMHLATHI 4 
 
Ikwayala kaThembinkosi ayizange ifune ukumkhulula ukuze aqale ukucula yedwa, 
kodwa yavuma emva kweengxogxo ezishushu. 'Emva koko ndikhuphe iCD yam 
yokuqala ethi Thembinkosi'.  

UMHLATHI 5 
 
URebecca Malope ucele uThembinkosi ukuba acule naye kwiCD yakhe ethi Rebecca 
with Friends kwaye uThembinkosi udibene neemvumi eziphambili ezinjengoBrenda 
Fassie noTsepho 'The Village Pope' Tshola.  
 
UMHLATHI 6 
 
Abaxhasi bakaBooi bathanda ingoma yakhe ethi Satana (ujampa amafence). Ulutsha 
nabadala bajuxuza bengakwazi ukuzibamba xa uThembinkosi ecula le ngoma. 
UThembinkosi uthi utywala neziyobisi zizinto ezingenandawo emculweni wakhe. 
'Eyona nto ibalulekileyo kukusebenza nzima nokunika abalandeli bakho into 
abayifunayo eya kukwenza uphumelele,' utshilo uBooi. 
 
UMHLATHI 7 
 
Ezinye iinkcukacha ngoThembinkosi  
 
Ukutya:  Ipasta 
Iinkqubo zeTV: uGenerations; The Jerry Springer Show 
Iifilim:   The Best Man; Men of Honour 
Abadlali beefilim: Jennifer Lopez; Jean Claude van Damme 
Imoto:   BMW 325 
 

[Sikhutshwe kwiBona, Juni 2001]

  

 
 UMHLATHI 1   
 
 1.1.1 UThembinkosi uthanda ukucula wuphi umculo? (1) 
 
 1.1.2 Kwakutheni ukuze uThembinkosi aqale ukucula esemncinane? (1) 
 
 UMHLATHI 2   
 
 1.1.3 UThembinkosi wayeneminyaka emingaphi ukuqala kwakhe 

ukudlalela ikwayala yecawe? 
 
(1) 

 
 1.1.4 Yinyaniso okanye Bubuxoki? Akufumana ikeyboard, uThembinkosi 

wayekwazi ukuyicofa kakuhle. Xhasa impendulo yakho 
ngokubhekiselele kwisicatshulwa. 

 
 
(2) 

 
 1.1.5 UBishop Mondi wavumela ukuba uThembinkosi enze ntoni 

ecaweni? 
 
(2) 

 
 UMHLATHI 3   
 
 1.1.6 Yeyiphi iCD eyashicilelwa yikwayala kaThembinkosi? (1) 
 
 1.1.7 Yinyaniso okanye Bubuxoki? UThembinkosi akazange ayifumane 

imvume yokuqhubekeka nesikolo ukuya kufikelela kwibanga 
leMatriki ngenxa yomculo. 

 
 
(1) 

 1.1.8 UBra Mike wayefuna ntoni kuThembinkosi? (1) 
 
 1.1.9 UBra Mike wayephangela (wayesebenza) phi? (1) 
 
 UMHLATHI 4   
 
 1.1.10 Ibinzana elithi, 'kweengxoxo ezishushu' lithetha ntoni? Khetha 

kwezi zilandelayo: 
 
 

 
 A 

 
B 
 
C 

Ngabantu abathanda ukuthetha kakhulu. 
 
Ngabantu abathetha xa beshushu. 
 
Ngabantu abaphikisanayo. 

 
 
 
 
(1) 

 
 1.1.11 Wenze ntoni uThembinkosi akukhululwa yikwayala yakhe? (1) 
 
 UMHLATHI 5   
 
 1.1.12 UThembinkosi ufumene ithuba lokudibana nabani xa wayecula 

noRebecca Malope kwiCD yakhe ethi Rebecca with Friends? 
 
(1) 

 
 UMHLATHI 6   
 
 1.1.13 Eyona ngoma ithandwa kakhulu ngabaxhasi bakaThembinkosi 

yeyiphi? Kutheni usitsho? 
 
(2) 

 
 1.1.14 Ithini ingcebiso kaThembinkosi eza kunika abantu impumelelo?  (1) 
 
 UMHLATHI 7   
 
 1.1.15 UThembinkosi uthanda ukutya ntoni? (1) 
 
 1.1.16 Yeyiphi inkqubo yaseMzantsi Afrika ethandwa nguThembinkosi 

kwi-TV?  
 
(1) 

 
 1.1.17 Nika igama lenenekazi elingumdlali weefilim elithandwa 

nguThembinkosi? 
 
(1) 

ISICATSHULWA B:  OKUBONWAYO   
 
1.2 Jonga le khathuni, uze uphendule le mibuzo ilandelayo.   
 

 
[Ikhutshwe kwiBONA, Juni 2003: 111] 

 1.2.1 UShoti woyika ntoni kwibhokisi yokuqala? (1) 
 
 1.2.2 Ngubani obetshata kuMgqibelo ophelileyo? (1) 
 
 1.2.3 Ngubani osebenza kwifektri eyenza iiswiti? (1) 
 
 1.2.4 Emitshatweni kusoloko kuphoswa ntoni bakuphuma ecaweni 

abatshatayo? 
 
(1) 

 
 1.2.5 UShoti umangaliswe yintoni emtshatweni ngempelaveki 

ephelileyo? 
 
(1) 

 
 1.2.6 AMajita athi, 'Intle loo nto.' Kwibhokisi yesine. Kutheni esitsho nje? (1) 
 
 1.2.7 Kutheni uShoti esoyika ngoku? (2) 
 
 1.2.8 Ucinga ukuba uShoti uziva njani kwibhokisi yesibhozo? (1) 
 
 1.2.9 UShoti uzama ukuthini ngoStix xa esithi, 'Kubhetele nje kuba mna 

ndinayo ingqondo.' 
 
(1) 

 
AMANQAKU ECANDELO A:  30 

ICANDELO B:  ISISHWANKATHELO 
 
UMBUZO 2 

  

 
Funda esi sicatshulwa uze usishwankathele.     
 
1. 
 
 
 
2. 
 

Bhala izivakalisi ezisixhenxe okanye umhlathi onezivakalisi ezisixhenxe 
uthethe ngeengcebiso zokuzikhusela kumkhuhlane (kwiflu). Yenza ezakho 
izivakalisi ungakopi ngqo. 
 
Sebenzisa ulwimi olwamkelekileyo uze ushwankathele ngamagama 
angadlulanga kuma-50.  Bhala inani lamagama owasebenzisileyo. 

  
 
(7) 
 
 
(3) 

 
UKUKHUSELEKA KUMKHUHLANE OMKHULU (KWIFLU ENKULU)  

Umkhuhlane omkhulu (iflu enkulu) ubizwa ngokuba yi-H1N1 kwaye uvele ngonyaka 
ka-2009. Nazi iindlela zokuzikhusela kwesi sifo: 

 

Okokuqala:  Gquma umlomo xa ukhohlela 

Zininzi iintsholongwane eziphuma emlonyeni xa sikhohlela. 
Umntu ogulayo makavale umlomo ngesandla xa ekhohlela. 
Singanqanda esi sifo ukuba sonke sigquma imilomo yethu xa 
sikhohlela.  

Okwesibini:  Hlamba izandla 

Xa singazihlambi izandla oku kungenza kube lula ukwanda komkhuhlane ingakumbi 
kumazwe afana noMzantsi Afrika, apho abantu bathanda ukubambana ngezandla xa 
bebulisa.  

Okwesithathu:  Vula iifestile zendlu 

Kubalulekile ukuvula iifestile neminyango endlwini ukuze kungene umoya opholileyo. 
Kaloku indlu ehlala ivaliwe iba nevumba kwaye iyathanda ukugcina iintsholongwane. 
Oku kungenza kube lula ukufumana izifo njengomkhuhlane kuba akukho moya 
upholileyo ungenayo okanye uphumayo endlwini. 

Okwesine:  Sula izixhobo  

Izixhobo ezisetyenziswa kakhulu ezifana nefoni, irimowuthi ye-TV, amacephe, 
imiqheba yeekomityi, iitroli ezivenkileni, njalo-njalo, kufuneka sizosule phambi 
kokuzisebenzisa kuba zonke ezi zinto ziphathwa zizandla ezininzi.  

Okwesihlanu:  Hlala endlwini xa ugula 
Ukuba uziva ugula kubalulekile ukuba uhlale endlwini ungayi emsebenzini okanye 
esikolweni. Umfundi oya esikolweni egula, angasulela abanye abafundi nootitshala  
ngeentsholongwane.   

Okwesithandathu:  Soloko ufumana uVitamin C 
 
Oogqirha bathi umntu ofumana uVitamin C ngokwaneleyo ambalwa kakhulu amathuba 
okuba afumane iintsholongwane zomkhuhlane omkhulu. Yitya rhoqo ii-orenji, 
iibhanana, iipilisi ezinovitamin C ezinyibilika emanzini, njalo-njalo. 
 
Okwesixhenxe:  Fumana inaliti yomkhuhlane 
 
Oogqirha bacebisa ukuba wonke umntu kufuneka afumane inaliti ethintela umkhuhlane 
qho ngonyaka phambi kokungena kwexesha laseBusika. Umntu angafumana inaliti 
yomkhuhlane ekliniki okanye ekhemesti. 
 

[Icatshulwe kwiVukani Magazini, Juni 2010]

  

 
AMANQAKU ECANDELO B:  10 

ICANDELO C:  ULWIMI 
 
UMBUZO 3 

  

 
3.1 Lungisa amagama akrwelelwe umgca ngaphantsi.   
 
 Umama wam ungumtu ethanda ukubukela iinkqubo zininzi kumabonakude. 

Elona nkqubo ayithandayo nguKhumbul' ekhaya. Uyayibukela le nkqubo 
zonke imihla. 

 
 
(5) 

 
3.2 Dibanisa ezi zivakalisi ngokomzekelo olandelayo.    
 
 Umzekelo: 

Impendulo: 
Umfundi uza kufunda kakhulu. (Umfundi) uza kubhala ngomso. 
Umfundi uza kufunda kakhulu abhale ngomso.√ 

 

 
 3.2.1 

 
 
3.2.2 
 
3.2.3 

Abantwana baza kuthanda ukutya amashwamshwam. Babukela 
umabonakude. 
 
Ixhego lilondoloze imali. Lithenge imoto entsha. 
 
Hamba ngqo! Sukujika!  

 
(1) 
 
(1) 
 
(1) 

 
3.3 Lungisa la magama ngokulandelana (1–5) njengokuba uza kuwafumana 

kwidikshinari (kwisichazi-magama) yesiXhosa. 
  

 
 Umzekelo: 

 
Impendulo: 

umthi, -landa, umakukhulu, umlambo, iliso 
 
(i) (um)lambo 
(ii) -landa 
(iii) (u)makhulu 
(iv) (um)thi 
(v) (ili)so 

 

 
 Isicelo; icikilishe; -canda; umculi; isicafu-cafu (5) 
 
3.4 Tshatisa izivakalisi ezikuKHOLAM A nezivakalisi ezikuKHOLAM B. Bhala 

inombolo kunye nonobumba (A–E) ofanelekileyo, umzekelo 3.4.6  F. 
  

 
KHOLAM A KHOLAM B  

3.4.1 
 
 
 
3.4.2 
 
3.4.3 
 
 
3.4.4 
 
 
3.4.5 

Okokuqala uze ubilise iilitha 
ezine zamanzi embizeni 
enkulu. 
 
Ndicela undithengele ubisi. 
 
Zingaphi iincwadi edesikeni 
katitshalakazi? 
 
Bangaphi abafundi 
abatshonileyo? 
 
Ndincede! Ndincede! 

A 
 
B 
 
C 
 
 
D 
 
E 

kwenzeke ntoni? 
 
mnye kuphela 
 
okwesibini kufuneka ugalele 
ipasta emanzini abilayo 
 
zilishumi elinesithandathu 
 
ufuna oluseplastikini okanye 
olusebhotileni? 

 

 (5 x 1)  (5) 

3.5 Jonga kule mifanekiso ingezantsi ufunde izivakalisi. Khetha umfanekiso 

ohambelana nesivakalisi ngasinye ubhale inombolo efanelekileyo kuphela, 
umzekelo 3.5.3  2. 

  

 
   

 
 3.5.1 

 
 
3.5.2 

Intombazana ihleli ngasekhohlo kwaye inkwenkwe yona ihleli 
phakathi kwentombazana nomama. 
 
Ngasekhohlo kwentombazana kuhleli umama nenkwenkwe.    

 
(1) 
 
(1) 

 
3.6 Jonga kulo mfanekiso uphendule imibuzo.   
 
  

 

 

 
 Umzekelo: 

Impendulo: 
Thelekisa umthi A nomthi B ngobude. 
Umthi A mfutshane kunomthi B. √√ 

 

 
 Thelekisa umthi A nomthi B ngobukhulu.  (2) 
 
3.7 Dibanisa ezi zivakalisi zithathu ngokusebenzisa isihlanganisi esifanelekileyo. 

Khetha isihlanganisi esifanelekileyo kwibhokisi engezantsi uze ubhale 
isivakalisi ngokupheleleyo. 

  

 
 de;    ngakumbi;    phambi kokuba;    nokuba;    ngoko ke   
 
 3.7.1 

 
 
3.7.2 
 
3.7.3 

Ndiza kubukela umdlalo wesoka phakathi kwamaKhosi nePirates. 
Amatikiti adulu.  
 
IPrezidanti iza kumamela izikhalazo zabemi. Iya ePalamente. 
 
Umfundi weMatriki uza kufunda isiXhosa. Uyasiqonda. 

 
(1) 
 
(1) 
 
(2) 

3.8 Bhala izichasi zala magama akrwelelwe umgca ngaphantsi.   
 
 3.8.1 

 
3.8.2 
 
3.8.3 

Besiye emyezweni wezilwanyana sabona ingonyama encinci. 
 
Ndakufika ethilini ndibone ukrozo lwabantu olufutshane. 
 
Yhu! Andizithandi ezi diliya  kuba ziswiti. 

(1) 
 
(1) 
 
(1) 

 
3.9 Jonga kule mifanekiso emva koko uphendule imibuzo.   
 
   

 
 3.9.1 

 
3.9.2 
 
3.9.3 

Zeziphi iibhola ezifanayo?  
 
Yeyiphi ibhola engenamachaphaza? 
 
Yeyiphi ibhola enamachaphaza amaninzi kunezinye iibhola? 

(1) 
 
(1) 
 
(1) 

 
3.10 Bhala isininzi sala magama alandelayo njengakulo mzekelo.   
 
 Umzekelo: Utata ► ootata √  
 
 3.10.1 

 
3.10.2 
 
3.10.3 

Impuku 
 
Isityalo 
 
Intombazana 

(1) 
 
(1) 
 
(1) 
[35] 

 
UMBUZO 4   
 
4.1 Bhala igama elikwisibiyeli kwezi zivakalisi libe kwisalathandawo. 

Bhala isalathandawo kuphela. 
  

 
 Umzekelo: 

Impendulo: 
Jonga! Nantsi ikati (umthi) 
emthini √ 

 

 
 4.1.1 

 
4.1.2 
 
4.1.3 

Ndicela ukhangele isipaji sam (imoto). 
 
Yiya (ivenkile) uthenge inyama yenkomo. 
 
Kubuhlungu apha (ubuso) bam. 

(1) 
 
(1) 
 
(1) 

4.2 Yenza imibuzo eza kuhamba nezi mpendulo zilandelayo. Sebenzisa 

amagama akrwelelwe umgca ngaphantsi kwimibuzo yakho. 
  

 
 Umzekelo:  

Impendulo: 
Baza kufika ngo-4 emva kwemini. 
Baza kufika nini? √ 

 

 
 4.2.1 

 
4.2.2 
 
4.2.3 
 
4.2.4 

Ndiza kudlala ngebhola yam entsha. 
 
Umama ufuna ukudibana nobhuti esikolweni. 
 
Inkwenkwe iqokelele iimotwana ezininzi. 
 
Abafundi baza kubhala uviwo lwesiXhosa ngoMvulo. 

(1) 
 
(1) 
 
(1) 
 
(1) 

 
4.3 Jonga kule mifanekiso uphendule imibuzo.   
 
  

 
 4.3.1 

 
4.3.2 
 
4.3.3 

Sesiphi isilwanyana esisengwayo? 
 
Sesiphi isilwanyana esingenamilenze emine? 
 
Esi silwanyana sithanda ukuleqa isilwanyana esikwibhokisi 
yokuqala. 

(1) 
 
(1) 
 
 
(1) 

 
4.4 Bhala ezi zivakalisi zibe kwixesha elibhalwe kwizibiyeli ecaleni kwesivakalisi 

ngasinye kwezi zilandelayo. 
  

 
 4.4.1 

 
4.4.2 
 
4.4.3 
 
4.4.4 
 
4.4.5 

Inkomo ihambe ehlathini. (ixesha eladlulayo) 
 
Isithethi siza kuthetha. (ixesha elidlulileyo) 
 
Umfundi ufunda kakuhle. (ixesha ebelidlula) 
 
Andidlali. (ixesha elalidlula) 
 
Iminenga ibonakala kulwandle lwaseHermanus. (ixesha elizayo) 

(1) 
 
(1) 
 
(1) 
 
(1) 
 
(1) 

4.5 Phinda ubhale ezi zivakalisi ukuze zibe kwimo elandulayo ngoku.   
 
 Umzekelo: 

Impendulo: 
Intombi iza kubhala uviwo. 
Intombi ayizi kubhala viwo. √ 

 

 
 4.5.1 

 
4.5.2 
 
4.5.3 
 
4.5.4 

Usapho lukaRobert lwaya edamini. 
 
UJobe uza kubulala uNgodongwana. 
 
Abadlali bethu bafikile. 
 
Amahashe asela amanzi ngoku. 

(2) 
 
(1) 
 
(1) 
 
(1) 

 
4.6 Jonga kule mifanekiso uphendule imibuzo ngokubhala unobumba 

ofanelekileyo kuphela, umzekelo 4.6.3  A. 
  

 
  

 
 4.6.1 

 
4.6.2 

Yeyiphi inyoka engenalwimi luvelileyo? 
 
Le nyoka ayifani nezinye ngemigca yayo. 

(1) 
 
(1) 

 
4.7 Yakha izibizo kwezi zenzi zilandelayo.   
 
 Umzekelo: 

Impendulo: 
-hlala  
umhlali/intlalo √ 

 

 
 4.7.1 

 
4.7.2 
 
4.7.3 

-fundisa 
 
-thetha 
 
-bhala 

(1) 
 
(1) 
 
(1) 
[25] 

 
AMANQAKU ECANDELO C:  60 

ICANDELO D: UNCWADI   
 
IMIYALELO NENGCACISO   
 
• Khetha incwadi ENYE kuphela uphendule imibuzo yale ncwadi uyikhethileyo. 
• Ukuba ukhetha AMATHUNZI OBOMI uze uphendule UMBUZO 5. 
• Ukuba ukhetha UMZALI WOLAHLEKO uze uphendule UMBUZO 6. 

  

 
UMBUZO 5: AMATHUNZI OBOMI – JJR Jolobe   
 
5.1 Funda ezi zicatshulwa uze uphendule imibuzo elandelayo.   
 
 UMaDlomo: 

 
 
 
UMaDlomo: 
 

Ndingavuya xa upasile mntwan' am. Seyikuphela kwentuthuzelo 
endithembe yona. Ukuba upasile kanene uthi uya phi?  
EFort Hare? 
 
Siya kuzifuna kaloku zonke ezo nto ukuba utitshala uthi 
ziyanxitywa kuloo ndawo uya kuyo. 

 

 
 5.1.1 Ithemba likaMaDlomo lisentweni ngoku? (1) 
 

5.1.2 UMaDlomo uthetha nabani apha?  (1) 
 

5.1.3 Yinyaniso okanye Bubuxoki ukuba lo mntu umbhale ku-5.1.2 uya 
eFort Hare? Xhasa impendulo yakho.  

  
(2) 

 
5.1.4 Chaza uhlobo lwempahla yesikolo ekufuneka uMaDlomo 

eyifuneleyo unyana wakhe.  
  

(2) 
 
5.2 UKrila: 

 
UMaDlomo: 
 
 
 
 
 
 
UMaDuma: 
 
UMaDlomo: 

(Ephuma) Enkosi, Dlomo. 
 
(Ehlamba izitya) Abantu beNkosi abasazi isilingo endikuso 
ngoku. Umoya uyathanda wona.  Inyama ililela ukutya nempahla 
yokunxiba. Yonke le nto nerente neminikelo kufuneka iphume 
kwimali yevasi. Akukho msebenzi ungomnye endingaqeshwa 
kuwo ukuze ndizuze imali engaphezulu. Hayi, kunzima 
emhlabeni! (Kuvakala izingqi zomntu ozayo.) 
 
Nkqo!  Nkqo!  Nkqo! 
 
Ngaphakathi. 

 

 
5.2.1 Chaza ngokufutshane ngoKrila. Ngubani lo mntu? Kwakutheni 

ukuze andwendwele uMaDlomo apha? 
  

(3) 
 

5.2.2 UMaDlomo wamxelela ukuba wayenesilingo. Sesiphi esi silingo? 
Chonga izivakalisi ezibini kwisicatshulwa.    

  
(2) 

 
5.2.3 UMaDuma naye waye wafika kwaMaDlomo. Wayeze kwenza ntoni 

apha? 
  

(2) 

5.2.4 Ekupheleni kweli bali uMaDuma waphinda watyelela uMaDlomo. 
Yintoni le wamnika yona uMaDlomo emva kokubuya kwakhe 
enkundleni?  

  
 
(2) 

 
5.3 UThemba: 

 
UMaDlomo: 

Baya entolongweni na apho mama? 
 
Baya entolongweni kodwa kuthiwa yindawo yoqeqesho. 
Andiyazi ke mna loo ndawo. Into endiyaziyo kukuba 
ndimhluthiwe umntwana wam. Ndizisola mna ngokwam. Iimviwo 
zenu anikeva na ngazo? 

 

 
5.3.1 Yintoni isizathu sokuba aba bafana babe sentolongweni?  (1) 

 
5.3.2 Yayiyintoni ubungozi bokugada kukaNgxaki abantu abaze 

kuthenga utywala kowabo?  
  

(2) 
 

5.3.3 Kwakutheni ukuze uMaDlomo athi uyazisola kukuhluthwa kwakhe 
umntwana wakhe onguNgxaki? 

  
(2) 

OKANYE   
 
UMBUZO 6: UMZALI WOLAHLEKO – GB Sinxo   
 
6.1 Funda ezi zicatshulwa zilandelayo uze wandule ukuphendula imibuzo.   
 
 Wabuyela kwakuNdimeni kwakhona, ehamba ezibetha esifubeni esithi, 

 
'The friend that never troubles, 
The horse that never stumbles, 
The wife that never quarrels.' 
 
Wafika wahlala phantsi, wajonga kumhlobo wakhe encumile, wathi, 'Thina 
sine-experiences ne-authorities ngezi zinto. Look a-here, Demain, wena 
ufundisiwe, ufundiswe kakhulu nguyihlo. Akunguye umntu wokuhlala apha 
edolophini umana ukugxothwa ngabeLungu. By Jupiter and by Mercury,  
ndinyanisile, and this boy is good op this earth. Goduka uye kulima umhlaba 
kayihlo.' 

  

 
6.1.1 Ngubani lo mntu ukhumsha apha? Wayethanda ukukhumsha xa 

kutheni? 
  

(2) 
 

6.1.2 UNdimeni wafumana icebo elihle kulo mntu. Laliyintoni?   (2) 
 

6.1.3 Laphumelela njani eli cebo eliku-6.1.2? Chaza ngezivakalisi 
ezithathu.   

  
(3) 

 
6.1.4 Wayetshate nabani uNdimeni? Lo mfazi kaNdimeni wayezalana 

njani nomntu ombhale ku-6.1.1? 
  

(2) 

6.2 Umnyaka ka-1918 awusoze ulibaleke. Kaloku ngumnyaka wesifo 

esoyikekayo, esasingathi sihlwayelwe kulo lonke ilizwe. ERhawutini saqala 
emzini kaTolibhadi Songxishe.  

  

 
6.2.1 UTholibhadi wayetshate nabani?   (1) 

 
6.2.2 Kwakutheni ukuze ahlale eRhawutini? Wayehlala yedwa apha?  (2) 

 
6.2.3 Yintoni le yayingasoze ilibaleke ngonyaka ka-1918?  (1) 

 
6.2.4 Ekupheleni kwebali uTholibhadi wamnceda njani uNomacwili?  (2) 

 
6.3 UGakhulu wayenyanisile ukuthi uMenzile wayengakwazi ukuphatha  

isithembu – ngakumbi esabantwana. Wayengaphazami ukuthi uNojaji 
sisikhohlakali kodwa ke wayephazama ukuyixela loo nto emntwaneni.  

  

 
6.3.1 Chaza intsingiselo yeli gama, 'Isithembu'.  (1) 

 
6.3.2 Yintoni le imbi yayisenziwa nguNojaji neyabangela ukuba 

uGakhulu ambone njengesikhohlakali?  
  

(1) 
 

6.3.3 Mfundi, wena uyavumelana okanye akuvumelani noluvo lokuba 
uGakhulu wayephazama ukuxelela umntwana ukuba uNojaji 
usisikhohlakali? Xhasa impendulo yakho. 

  
 
(2) 

 
6.3.4 Ekupheleni kweli bali uNojaji wafunda ntoni malunga nokuqeqesha 

abantwana? 
  

(1) 

